
					此页尚未校对




　〈湖州〉郭峻〈次山事繼母以孝聞年十八試禮部尉南豐嘗代令剖决庭無滯獄遷秘書省校書郎令〉

　〈崇仁民喜相告曰此南豐郭尉也峻政教整肅治聲藹然〉郭杞〈堯章峻曽孫紹興壬辰鄉舉登隆興〉

　〈癸未木待問榜進士令翁源有政聲楊萬里薦攺承事郎賜章服轉承議郎主管西外睦宗院為人剛峭〉

　〈家無餘積鄕邦賢之〉鍾嶽〈堯俞登政和戊戌進士令桂陽平生不事生産清介苦節無廬可居〉

國朝𡊮端〈自中遜志苦學行義高古景泰庚午領鄉薦掌廣東程鄉永興教遷四川順慶教授所至〉

　〈𣗳學政士𩔗多所造就學者稱之曰適軒先生以飬母告歸〉嚴球〈文噐弘治巳酉領鄕薦歷浙江〉

　〈杭州推官訊鞫有道民無寃抑當道交薦遷太僕丞䟽减山東以北消耗馬疋十之三四出知廣西平樂〉

　〈府尋謝病歸清貧自安始終弗替以上俱見郡舊志〉

　信豐

國朝蘆德温〈伯理抱負竒特剛介不撓年十六領正綂辛酉鄉薦登戊辰進士歷考功主事〉

